Tuan Yang Di Pertua, 

Kementerian Pembangunan Wanita, Keluarga dan Masyarakat dimaklumkan bahawa laman web mencari jodoh yang diumumkan dalam akhbar adalah inisiatif Kerajaan Negeri Perak melalui Jabatan Agama Islam Perak (JAIPk) bagi membantu remaja, duda, balu dan janda Islam di Negeri Perak mencari jodoh. Usaha ini masih dalam peringkat pembangunan dan belum dilaksanakan lagi. Oleh demikian, sebarang penilaian mengenai keberkesanannya belum dapat dilaksanakan. Namun begitu, Kementerian ini mempunyai pandangan bahawa sekiranya usaha yang telah diambil ini berkesan, dan juga keperluan terhadap bantuan perkhidmatan mencari jodoh ini amat memerlukan, maka laman web ini boleh dijadikan contoh untuk diperluaskan perkhidmatannya ke seluruh negara.

Pada dasarnya, Kementerian melihat usaha yang dilaksanakan oleh Kerajaan Negeri Perak adalah satu usaha yang murni kerana antara lain objektif laman web ’e-jodoh JAIPk’ adalah untuk mempermudahkan proses mencari jodoh yang ideal mengikut syara’ serta membantu golongan yang telah lewat usia untuk mencari jodoh dengan cara yang lebih baik dan berkesan. Dengan menggunakan perkhidmatan ini sebaiknya, rakyat di Negeri Perak boleh mencari jodoh yang bersesuaian mengikut pilihan mereka. 

Bagi langkah kawalan untuk mengelakkan dari berlaku salah guna dalam perkhidmatan, Kementerian ini percaya bahawa langkah-langkah berpatutan telah diambilkira oleh Kerajaan Negeri berkenaan sesuai dengan kepentingan dan kesejahteraan masyarakat.

Jawapan Disediakan Oleh:-


1)
Nama
:
Encik Hairil Fadzly bin Md. Akir


2)
Jawatan
:
Pegawai Penerangan


3)
Bahagian
:
Pembangunan Keluarga, LPPKN


4)
No. Tel
:
03-26937555

Jawapan Diluluskan Oleh:-


1)
Nama
:
Cik Khoo Swee Kheng


2)
Jawatan
:
Timbalan Ketua Pengarah 

Bhg. Pengurusan, LPPKN

Jawapan Diluluskan Oleh Kementerian:-


1)
Nama
:
Encik Abas bin Abdul Rahman


2)
Jawatan
:
Timbalan Ketua Setiausaha I

MAKLUMAT TAMBAHAN

1. OBJEKTIF LAMAN WEB ’e-Jodoh JAIPk’;

i.
Mempertemukan pasangan yang ideal mengikut syarak,

ii.
Mempermudah proses mencari jodoh,

iii.
Membantu golongan yang telah lewat usia untuk mencari jodoh dengan cara yang lebih baik dan berkesan,

iv.
Membantu mengurangkan gejala sosial yang kurang sihat dan membatasi pergaulan muda mudi yang bebas dalam usaha mereka untuk mencari pasangan hidup,

v. Memberikan panduan dan rujukan kepada masyarakat berkenaan perkara-perkara berkaitan perkahwinan dan hukum hakam munakahat dalam Islam.
2. KAJIAN PENDAPAT ’KAHWIN LEWAT: APA PERSEPSI 
UMUM?’
Kementerian ini melalui Lembaga Penduduk dan Pembangunan Keluarga Negara (LPPKN) ada melaksanakan satu kajian pendapat ’Kahwin Lewat Apa Persepsi Umum?’ pada September 2002 di kawasan Lembah Klang. Seramai 545 responden terdiri dari lelaki dan perempuan berumur 18 tahun dan ke atas telah ditemu bual di sekitar kawasan tumpuan awam di Kuala Lumpur, Petaling Jaya dan Shah Alam. 

2.1
Penemuan kajian

Antara penemuan kajian tersebut terhadap sebab-sebab kahwin lewat adalah;

· sebab utama lelaki dan perempuan berkahwin lewat mengikut keutamaan adalah mengukuhkan kerjaya, menikmati kebebasan hidup dan mengukuhkan kedudukan kewangan. 

· Walau bagaimanapun, terdapat sedikit perbezaan antara responden lelaki dan perempuan. Bagi responden lelaki, sebab utama adalah mengukuhkan kerjaya, diikuti menikmati kebebasan hidup dan mengukuhkan kedudukan kewangan. Bagi responden perempuan pula, sebab utama adalah mengukuhkan kerjaya, sukar mencari pasangan hidup yang sesuai, dan menikmati kebebasan hidup. Dengan ini dapat dilihat bahawa bagi kaum lelaki dan perempuan, faktor kerjaya, kewangan dan menikmati kebebasan hidup menjadi sebab utama bagi mereka melewatkan perkahwinan. 

· Namun begitu, faktor kesukaran mencari pasangan yang sesuai lebih menjadi perkara yang dititikberatkan oleh wanita berbanding lelaki. Hasil kajian yang menunjukkan lebih ramai responden perempuan, berbanding lelaki yang menyatakan antara sebab kahwin lewat adalah disebabkan sukar mencari pasangan hidup yang sesuai. Hanya separuh daripada responden lelaki berpendapat sedemikian berbanding dengan 71.6 peratus di kalangan responden perempuan. 

Jadual 1:
Taburan Peratus Persepsi Sebab Kahwin Lewat Mengikut Jantina
	SEBAB KAHWIN LEWAT
	RESPONDEN LELAKI
	RESPONDENPEREMPUAN
	JUMLAH

	Mengukuhkan Kerjaya
	70.7
	78.4
	74.7

	Menikmati Kebebasan Hidup
	64.3
	69.1
	66.8

	Mengukuhkan Kedudukan Kewangan
	62.7
	67.0
	65.0

	Sukar Mencari Pasangan Hidup Yang Sesuai
	53.2
	71.6
	62.8

	Belum Bersedia Memikul Tanggung Jawab
	51.0
	65.6
	58.5

	Individu Terlalu Memilih
	49.4
	55.7
	52.7

	Keluarga Terlalu Memilih
	27.0
	36.5
	31.9

	Tiada Masa/ Sibuk Bekerja
	26.2
	31.9
	29.2

	Perkahwinan Bukan Sesuatu Yang Penting
	9.9
	16.7
	13.4

	Merasa Serba Kekurangan
	4.9
	1.8
	3.3

	Sebab-Sebab Lain
	2.7
	1.1
	1.8

	Takut Gagal Dalam Perhubungan Dan Komitmen
	0.8
	1.8
	1.3


Catatan
:


Berdasarkan sampel 545 responden (263 lelaki, 282 perempuan)

2.2
Jumlah penduduk yang lewat umur dan belum berkahwin

Mengambil kira penemuan dari kajian pendapat tentang persepsi responden di Lembah Klang terhadap umur dikira lewat berkahwin bagi lelaki iaitu 36.4 tahun, didapati jumlah penduduk lelaki berumur di antara 35 – 49 tahun yang belum berkahwin pada tahun 2000 adalah sejumlah 194,848 orang. Ini adalah hanya 8.7 peratus dari jumlah penduduk lelaki di Malaysia berumur 35 – 49 tahun yang berjumlah 2,235,762 orang.  Bagi perempuan pula, didapati jumlah penduduk perempuan di berumur di antara 30 – 49 tahun yang belum berkahwin pada tahun 2000 adalah sejumlah 250,022 orang. Jumlah ini adalah 8.3 peratus dari jumlah penduduk perempuan di Malaysia berumur 30 – 49 tahun yang dianggarkan berjumlah 3,009,689 orang. 

Jadual 2:
Taburan Peratus Penduduk Lelaki Yang Belum Berkahwin, 2000
	KUMPULAN UMUR
	JUMLAH PENDUDUK LELAKI
	PERATUS BELUM PERNAH BERKAHWIN (%)

	15 – 19
	1,195,803
	98.9

	20 – 24
	1,050,916
	88.3

	25 – 29
	972,668
	54.9

	30 – 34
	915,814
	24.7

	35 – 39
	866,212
	12.4

	40 – 44
	764,706
	7.4

	45- 49
	604,844
	5.1

	JUMLAH
	6,370,963
	48.1


Sumber: 

Banci Penduduk dan Perumahan Malaysia, 2000

Dipetik dari:

Buku Handy POP, terbitan LPPKN

Jadual 3:
Taburan Peratus Penduduk Perempuan yang Belum 

Berkahwin Banci Tahun 2000
	KUMPULAN UMUR
	JUMLAH PENDUDUK PEREMPUAN
	PERATUS BELUM PERNAH BERKAHWIN (%)

	15 – 19
	1,171,218
	95.1

	20 – 24
	1,036,257
	68.5

	25 – 29
	948,384
	29.8

	30 – 34
	884,382
	12.7

	35 – 39
	838,832
	7.8

	40 – 44
	722,792
	6.1

	45- 49
	563,683
	5.0

	JUMLAH
	6,165,548
	38.2


Sumber: 

Banci Penduduk dan Perumahan Malaysia, 2000

Dipetik dari:

Buku Handy POP, terbitan LPPKN

